
      [image: Cover image for A Message in the Envelope]
    
Lul xang mông txix ntơưr

Nênhs nzênhr: Zangx Ak Paok, Vur Văngk Sôngk

Bangv nzênhr tâu UNICEF Viêx Nangk haz Vênhv Khuz shux Zaoz zux Viêx Nangk pangz txưv

Marlina traor cxix lil nưl yôngx ntơưr mông. Hâur ntơưr mông muôx pux nhangx Rini li têx lu lul xang: 
- Marlina, uô tsâus caox pangz mangx!
- Phôngv caox iz txuôk khaor ntơưr hmôngr jông, Marlina!
- Zuôr tsao qơư txus laok six saz xưk têx luz hnuz kuz, Marlina cax!

Têx lul xang mông cao tưz uô Marlina laok six sir phangz. Nưl xangr sâu têx đeiv ntơưr mông xưk lê haz xang tru cxuô lênhx.

Hnuz nor zaos xaz tsiz. Txaox kangz thâuk pangz pux nhangx Rini laov li tsêr, nav traor lul tsêr. Nav chaox lul iz đeiv ntơưr mông.

Nav heik đrus mêr nxeik:
- Tưz txus six uô caox li jênhv vưv lơưv lak, Marlina!

- Ơưx, uô lê max nav! – Marlina shir phangz lus têz lul.

Qir thơưx nưl nrar hâur têx đeiv ntơưr mông. Nưl traor xang nav li txax tru hâur. Txaox kangz, nưl nhênhv lul xang hâur ntơưr: Xưk luz txir lưl haz txir lêuv, caox li suôz luôs kăngz luk hưngr, Marlina!

Pux nhangx Rini li nuv môngl phuôv ntơưr mông tru chaor nhik nhuôs đrus lu lul xang mông tôngv zênhx tưz uô Marlina laok six shênhv phưx. Marlina tưz puv chaor nhik nhuôs luôs shir phangz. Muôx iz cxa hax đha tsênhl sơưr viv sur saz. Iz huôv chaor nhik nhuôs tưz zaos nhuôs njuôs xưk Marlina thâuk ntêx. “- Ntơưr mông hâur luz hli nor lak! Jông hưngr! – Uô tsâus Marlina muôs!” Thâuk tưs Marlina lê xang nhaos tâu zul li têx đeiv ntơưr mông nir?

Sâu cêr lul tsêr, nưl puv iz luz yêz môngl đhâu. “Ôx Sarah tưz lul lak” Marlina heik lul nxi. Sarah môngl tsêr khu maoz hnuz caz pêz. Marlina laok six xangr môngl seiz Sarah, tangz tsi pâuz zar chaox đangz tsi môngl. 

- Ax! Zul zar uô iz đeiv ntơưr mông! Têx huôv zangv cao tưz uô fôngx zưl cao shir phangz tuôx! – Marlina luôs nxi thâuk xangr txus nuv cao.

Marlina muôz iz đeiv ntơưr. Nưl tsêv kreir nor, kreir i. Nưl na kreir nor, kreir i. Uô li Marlina đeiv ntơưr mông tưz tâu lak!

- Zul zar tsao đangz tsi tru hâur nir? – Marlina xangr.

Marlina krêz nưl luz hnăngz tsao txax tơưv. Nưl tsao aoz pêz luz shênhz txax tru hâur. “Ôx! Qangv xưk muôx njik hnhăngr suz!”

Sarah laok six nhav nhênhv ntơưr mông. Marlina tưz laok six sir jus sâu iz zangv đangz tsi txix nưl luz saz. Tangz hmôngr tsi jông... “Zul li lul sâu tsi jông xưk hâur ntơưr lul păngx.” Nưl qiv nyuôk muôz đeiv ntơưr kreir sâu juôx tang.

“Têx đeiv shangv vuôv! Sarah tưz laok six nhav nưl puôz!” Marlina kư đraor. Tangz hmôngr tsak tsi jông… "Zul xangr vuôv Sarah luz flu jông gâux. Tangz uô changl tsak yênhx iz tul lâur keiz txeix đuz xưk lê nor?” Đrâu lul păngx haz shangv vuôv, zangv tsi zar uô nưl tul fôngx zưl jông shir phangz tuôx nir?

“Ax! Sarah nhav păngx!” Marlina tsao aoz pêz luz păngx tru hâur ntơưr mông.

“Zôx eik! Njâuv!” nưl kư đraor.

Marlina tưz hlôngr cuiz tênhv. Nưl tsi xangr Sarah tsuv njâuv tuv.

Thâuk Marlina xangr pêv luz tsưr ziv, nưl nav txus haz heik.

- Nav môngl tơưv đrâu iz njik cax. Muôx iz six cơưv cinhk Cô-ran ntơưv zơưv lâul luz tsêr nhaoz buôk.

“Iz lu lul hu ar?” Marlina tưz muôx tsưr ziv tru nưl đeiv ntơưr mông!

Đeiv ntơưr mông xang tru Sarah tưz taol njôngr ndê cêr. Zaos hlao thâuk cao, nav tsak heik “Caox zuôr tsuv xang cxuô zangv môngl pus Endang li tsêr”. Marlina tsi yuô nhav tangz tưz ndơưk hâu nôngs nav li lul.

Cha môngl txus ntơưv cao sei đuô Marlina zuôr tsuv kêr nav luz yêz tuôv. Hmôngr tsi jông, luz yêz tuôv tsuv tao plangz lơưv.

Tsi muôx zangv xeir tưs. Marlina tsuv môngl cu tơư. Tơưz cxuô zangv txênhr cênhz qir thuôv tơưv nưl li têl. Nưl shiz woangv Sarah đeiv ntơưr mông zar tangz paor nhaoz hâur nưl luz hnăngz. Thâuk Marlina txus ntơưv pus Endang tsêr, ntux qir têl lul năngs.


      [image: ]
    
Thâuk tsênhv gâuv năngs, Marlina txênhr xangr txus đeiv ntơưr mông. Nưl seiz ndê sâu ntux, uô tsi tâu changl hlao. Marlina tsux tơư: “Ôx tsi! Thâuk tưs năngs lê tu nir?"

Iz njik txaox kangz, năngs tưz tu. Marlina tsak cuz saz lơưl môngl xang ntơưr mông. Tuôr tsi tâul saz truôx, Marlina qir têl đha laok six sei sâu txux cêr saz kêl.

“Ntux zôv” nưl kuôx. Nưl tưz thuôv tơư kâus tru hâur iz luz pangl đêx.

“Cur đeiv ntơưr xang mông! Thaor tsi cxaoz ntuz cax.”


      [image: ]
    

      [image: ]
    
Marlina tưz txênhr môngl tsi lik cu tơư tsuv maoz. Nưl tưz tsi xangr txus zangv cao, zangv nưl xangr txus zaos đeiv nrơưr mông.

Marlina laok six cxơưx thâuk Sarah krêz kraor trôngx.

– Nor zaos caox li, Sarah. – Nưl heik.

- Nor zaos đangz tsi eik, Marlina? – Sarah nus.

- Cur tưz sâu tru caox iz đeiv ntơưr mông, shiz woangv caox zar nhav nưl! – Marlina heik.

Nưl xangr tsi pâuz Sarah puôk nhav.


      [image: ]
    
- Ơưx, Marlina! Cur nhav nưl! Cur jênhv nưl!

Lul hu

Sei jông cax, Sarah. Nhaoz cil pêz zar uô cê uô si…♡ Pêz zar uô cê uô par txir trâuv buô ♡ haz nhênhv lul đruôl. Cur taol caox li lul têz cax. 

Marlina

